
DIE TEKEN VAN DIE MESSIAS

 Kom ons buig ons hoofde net ’n oomblik. Dierbare God,
wanneer ons daardie lied hoor: “Jesus is naby, en alle dinge

is moontlik,” verheug dit ons harte om te weet dat dit meer as
’n lied is. Dis die Waarheid. U is hier. Here, ek glo dat U ook so
pas agter die tabernakel was, nou net; daardie moedertjie wat
daardie babatjie vashou, papnat, in die reën; daardie jong man
wat vra vir sy geliefde, ver weg in die hospitaal, wat sterwend is.
Hoor ons gebede, Here. Daar is mense wat die hele dag lank in
hierdie kerk sit, sedert sesuur vanoggend. Hulle is in afwagting
om U te sien, Here. Hulle het ons vandag hoor praat dat U uit
die dood uit opgestaan het. En U is dieselfde Jesus wat nog
vanaand lewe, ná negentienhonderd jaar. U is nogsteeds Jesus.
En ons bid, God, dat U elke sieke sal genees wat in Goddelike
Teenwoordigheid is. Mag daar nie ’n swak persoon in ons midde
wees wanneer hierdie diens verby is nie. Wys ons net, Here, dat
U hier is.
2 Ons dink aan twee manne op daardie Paasoggend, wat
ongetwyfeld moedeloos was. Maar baie hier vanaand is
moedeloos, siek en kan nie gesond word nie, dokters het hulle
opgegee. En soos hulle voortgereis het op hulle pad, was daar
’n Vreemdeling Wat uitgestap en met hulle gepraat het, oor die
Skrifte gepraat het, die res van die dag. En teen die aandtyd,
toe Hy hulle in die kamer gekry en die deur toegemaak het,
het Hy iets gedoen. Hy het dit presies gedoen soos Hy dit
voor die kruisiging gedoen het, en hulle het geweet dat dit die
opgewekte Here was. Hy het voor hulle verdwyn. Hulle het
vinnig teruggehardloop, om ander te vertel: “Hy het opgestaan
uit die dood.”
3 God, ons bid dat Hy vanaand in ons midde sal kom
en die dinge doen wat Hy voor Sy kruisiging gedoen het.
Negentienhonderd jaar is niks vir Hom nie; Hy is Ewig. En mag
baie hier vanaand vinnig huistoe haas, hulle vrou vertel, hulle
man, hulle geliefdes, hulle buurman: “Hy leef! Hy het aan my
verskyn vanaand! Hy het my siekte genees! Ek gaan nou gesond
wees.” Skenk dit, Vader. Ons vra dit in Jesus’ Naam. Amen. (Julle
mag maar sit.)
4 Ek’s jammer dat ek hees geraak het, maar ek was net so besig
om te preek, te doop; het griep gehad, nog voor dit, sedert ek
teruggekom het vanaf Florida en oorkant in die eilande. Ek moet
in die oggend vertrek, na Kalifornië, vir byna ’n volledige maand
van byeenkomste. So ek het Broer Neville gevra of hy vanaand
vir my sal praat, en ek is seker julle het ’n wonderlike boodskap
gehoor. Ons het daardie oggenddiens geniet, en Broer Neville. En

ons vertrou dat God sal voortgaan om saam met hom en hierdie
kerk te wees, soos hy hier bedien as pastoor.
5 Nou, ek het nou net vir Billy daarbuite ontmoet, en hy het my
soort van aan die sy gevang, en hy het gesê: “Pappa, die mense
staan hier, en van hulle was die hele dag lank hier.”
6 Ek het gesê: “Wel, ek is bly ons dienste nader nou die einde,
sodat julle nie sal hoef te staan nie.” En dit reën. En toe ek by
die gebou ingekom het, het ’n egpaartjie uit die motor daarbuite
geklim, met ’n siek babatjie. Hulle was sopnat. Sy kon nie eens
by die deur inkom nie. Maar so seker as wat ek hier staan,
het God daardie baba net daar genees. Dis reg. Hoe Hy gebed
beantwoord!
7 En nou, nadat ons vandag gepreek het, en vanoggend het
ek oor vyf onderwerpe gepreek: Lewend, Sterwend, Begrawe,
Opgestane, Komende.

Lewend, was Hy lief vir my. Sterwend, red Hy
my.

Begrawe, dra Hy my sondes ver weg.
Opgestane, het Hy vir ewig vrylik geregverdig.
Eendag sal Hy kom, o, heerlike dag!

Ons sit, en kyk uit vanaand, in afwagting vir Sy verskyning.
8 Waarom is ons hierbinne saamgepak? Waarom kom mense
om die Evangelie te hoor? Tog, in Sy eenvoud, is Dit die grootste
trekkragwat diewêreld nog ooit gehad het. Jesus het gesê: “AsEk
van die aarde verhoog word, sal Ek almal na My toe trek.” Nou
die ding is, is hierdie godsdiens waarvan ons praat, is dit waar?
Is dit die Waarheid? As dit die Waarheid is, dan kan ons elke
Woord glo wat die Bybel sê. As dit nie die Waarheid is nie, moet
ons niks daarmee te doen hê nie, moet ons net aangaan in ons
sonde; eet, drink, want môre sterf ons. Maar ek is so dankbaar
om te weet dat Dit waarvan ons praat, die Waarheid is! En dis
die enigste godsdiens in die wêreld…Tog, vierde in getal, tog is
dit die enigste godsdiens in die wêreld waarvan die Stigter kon
sterf en weer opstaan en vanaand leef.
9 Ek het in die koerant gesien, hier in die stadskoerant nou die
dag, waar hulle ’n man gehad het, ’n Boeddha, wat opgewek is.
Baie van julle het dit in die koerant gesien. Hulle het ’n man wat
’n Boeddhatjie is, wat dieselfde gebore was net soos Boeddha;
natuurlik, hy het geen wonderwerke gedoen nie, maar sy lering
en alles was net soos Boeddha. As Boeddha ’n man op die veld
het, ’n valse een; God het die Heilige Gees op die veld, die ware
Gees van God.
10 Nou, ons praat oor hierdie wonderlike dinge, maar sal dit
werk? Sal die Heilige…Sal die Heilige Gees ’n mens sy sondes
vergewe? Sal Hy sy siekte genees? Sekerlik, sal Hy. Hy is God,
vir ewig. Nou, as ons kan…As Jesus in ons midde sal kom en
Homself sal bewys, dat Hy lewendig is, hier vanaand onder ons,

behoort dit elkeen van ons elke belofte te laat glo wat Hy in die
Bybel het.
11 Is daar enigiemand hier wat nog nooit voorheen in een van
my dienste was nie? Laat ons jou hand sien, nooit voorheen in die
diens was nie. Kyk net, bykans die helfte van die skare!
12 Ek is nie ’n geneser nie. Ek glo nie—moenie glo daar is ’n man
wat ’n geneser is nie. Jesus Christus is die Geneesheer.
13 En Hy het gesê, toe Hy hier op aarde was, dat God die
Geneesheer is. Nou, toe Hy hier op aarde was, het Hy nie
aanspraak gemaak om ’n Geneesheer te wees nie, maar Hy
het aan die mense Sy Messiaanse teken getoon, en daardie
Messiaanse teken was om die geheime van hulle hart te ken.
Hoeveel weet dis waar?
14 Toe Hy Petrus vertel, toe hy voor Hom gekom het, wat sy
naam was, wat sy vader se naam was; Petrus het so geglo, met
so ’n geloof, dat Jesus hom die sleutels tot die Koninkryk gegee
het, later, en hom oor die Kerk aangestel het.
15 Toe Filippus vir Natániël onder die boom gevind het, en vir
hom gesê het: “Kom kyk Wie ek gevind het, Jesus die Nasaréner,
die seun van Josef.”
16 En daardie stoere godsdienstige gesê het: “Kan daar enigiets
goeds uit Násaret kom?”
17 Hy het hom die beste antwoord gegee wat enige man kon gee.
Hy het gesê: “Kom kyk. Moet dit nie net kritiseer nie. Kom, kyk
vir jouself.”
18 En sodra Filippus met Natániël aankom, sê Jesus vir hom:
“Daar is ’n Israeliet in wie daar geen bedrog is nie!”

Hy het gesê: “Wanneer het Umy geken, Rabbi?”
Hy het gesê: “Voordat Filippus jou geroep het, het Ek jou

onder die boom gesien.”
Hy het gesê: “U is die Seun vanGod, dieKoning van Israel.”

19 Hyhet die vrou by die put vertel wat in haar hartwas. Hierdie
dinge het bewys dat Hy die Messias was. En as daardie Messias
uit die dood opgestaan het, vandag, en die versoening gemaak
het, en ons siekte genees het, en ons sondes vergewe het, dan was
die enigste ding wat Hy kon doen, om dieselfde teken weer te
toon, dat Hy nogsteeds leef om enige belofte goed temaakwatHy
gemaak het. Is dit waar? [Gemeente sê: “Amen. Dis reg.”—Red.]
Laat ons dit nou glo, terwyl ons bid.
20 Here, die mense wag. Een woord van U sal meer wees as
wat ek of Broer Neville kan sê in baie leeftye. Net een woord.
Nou, daar is helfte van hierdie gehoor wat nog nooit voorheen
die dienste gesien het nie. Here God, Skepper van Hemel en
aarde, stuur die krag van Jesus Christus in hierdie vertrek in, die
herrese Een, die Heilige Gees wat op Pinkster afgekom het, en

mag Hy so die mense salf. Mag ek in staat wees, selfs met hierdie
heesheid, om myself so algeheel oor te gee aan Sy Gees, dat Hy
deur hierdie gebroke stem kan spreek wat ek Hom aanbied, deur
hierdie oë kyk wat ek Hom aanbied, om visioene te wys en dinge
wat die mense sal wys dat Hy uit die dood uit opgestaan het. En
wanneer hierdie mense dit sien, mag die hele gehoor elke belofte
omhels wat Hy gemaak het. As hulle gesondig het, mag hulle
Hom omhels vir vergifnis. As hulle siekte het, mag hulle weet
dat daar, deur Sy wonde, vir ons genesing gekom het. Skenk dit,
Here. Ons vra dit in Jesus’ Naam. Amen.
21 Die groot konfrontasie is nou. Hier voor twee- of driehonderd
mense, dis eenvoudig.Wanneer jy voor vyfhonderdduisend staan,
’n halfmiljoen, gebeur dieselfde dinge. Hy is God. Nou, hoeveel
hierbinne is siek en wil voor gebid word, steek julle hande op.
Sien, ongeveer die helfte van julle, of meer. Ek kan hulle nie
almal hier na boontoe bring nie. Ek dink ek sal Billy weer moet
vra, vra vir hom of hy gebedskaarte uitgegee het. Nou, het—het
hy dit gedoen? [Iemand sê: “Ja.”—Red.] Goed. Goed.
22 Verlede Sondag of die vorige keer wat ek hier was, het
hulle nie enige gebedskaarte uitgegee nie, en ek het net gevra:
“Hoeveel mense hier was nog nooit tevore in die diens nie?”
Baie het hulle hand opgesteek, dat hulle nog nooit in die diens
was nie. Terwyl hulle gestaan het met hulle hande in die lug,
het die Heilige Gees rondgegaan, hulle vertel wie hulle was en
wat hulle siektes was, en wat gebeur het; en het die mense so
volkome genees, dat gewasse en dinge verdwyn het, dat operasies
nie uitgevoer kon word nie. Hoeveel was hier om dit te sien, net
’n paar weke gelede?
23 As hy gebedskaarte uitgegee het, dan sal ons roep. Dit gee die
huismense, en nie huismense; mense wat in die diens was, mense
wat nie was nie; kans om in die gebedslyn te kom. Ons kan nie
almal gelyktydig hier na boontoe bring nie. Ons sal hulle bring
net so saggies as wat ons kan.
24 En ek wil hê julle moet eerlik wees met God. Wees eerlik met
jouself. En as Jesus Christus in onsmidde sal inkom en uitvoer en
presies dit doen soos toe Hy hier op aarde was, in Galiléa geloop
het, behoort jy Hom te aanvaar vir alles wat jy nodig het. Jy hoef
nie hierbo op die platvorm te wees nie. Hy eer geloof. Daar sal ’n
paar mense hier wees wat siek is daar tussen die gehoor, wat nie
eens ’n gebedskaart het nie, hulle sal in elk geval genees word.
Hoeveel is siek en het nie ’n gebedskaart nie? Steek jou hand op.
Wel, daar is dan nie veel gebedskaarte uitgedeel nie, sien. Goed,
jy moet net glo. Kyk net hierdie kant toe.
25 Laat ek vir julle wys wat Jesus gedoen het, toe Hy hier op
aarde was. Daar was eenkeer ’n vrou, wat na Hom toe gekom
het. En sy kon nie deur die samedromming kom nie. Sy het
geen gebedskaart gehad nie, maar sy het die soom van Sy kleed

aangeraak, want sy het in haar hart gesê: “Ek weet daardie Man
vertel die Waarheid. As ek Sy kleed kan aanraak, sal ek gesond
word.” En sy het Sy kleed aangeraak, het uitgegaan tussen die
skare, wat waarskynlik baie keer groter was as hierdie.

Jesus het omgedraai en gesê: “Wie hetMy aangeraak?”
26 Petrus het Hom selfs bestraf, en gesê: “Waarom sou U so-iets
vra, wanneer almal U probeer aanraak?”

Hy het gesê: “Maar Ekmerk dat Ek swak geword het.”
27 Visioene veroorsaak swakheid. Jy kan dit nie doen, nou te ver
gaan nie. En Hy het gesê, rondgekyk oor die skare totdat Hy die
vrou gevind het, en vir haar gesê dat sy ’n bloedvloeiing gehad
het, en dat haar geloof haar gesond gemaak het.
28 Hoeveel weet dit? [Gemeente sê: “Amen.”—Red.] Die Bybel
sê dat: “Jesus Christus vandag die Hoëpriester is, wat aangeraak
kan word deur die medelye met ons swakhede.” Is dit reg?
[“Amen.”] Wel, as Hy die Hoëpriester was, en aangeraak kon
word deur die medelye met ons swakhede, sal Hy nie dieselfde
optree as wat Hy destyds het, as Hy dieselfde is gister, vandag en
vir altyd nie?
29 Dan, jy wat nie ’n gebedskaart het nie, kyk jy hierdie kant
toe, en sê in jou hart: “Here, ek glo met my hele hart, en ek glo
dat U my gaan genees. En laat my U kleed aanraak. En praat
U deur Broer Branham en vertel hom, net soos U met die vrou
gedoen het, en ek sal U glo.” Sal jy so eerlik wees, en God met
jou hele hart glo?
30 Billy Paul het gesê, gesê ’n paar minute gelede, hier gestaan,
julle het ’n liefdesofferhande vir my opgeneem. Ek wou nie dat
dit gebeur nie. Dit was…Maar, dankie, in elk geval. Ek benodig
dit nou virmyKalifornië reis. Ek sal dit in die Evangelie insit.
31 Daardie klein offerhandes wat julle my gee, weet julle
wat met hulle gebeur? Ek het ’n paar weke gelede na Puerto
Rico en Jamaika gegaan, waar hulle veertigduisend bekeerlinge
geregistreer het in nege nagte. Wat het dit gedoen? Julle tiendes.
Toe ek weg is, het die burgemeester van die…die regter van die
eiland opgestaan, hy het gesê: “Ons het evangeliste wat hierheen
kom en groot offerhandes opneem en groot geld kos. Maar,” gesê:
“toe Broer Branham gekom het, het hy nie eens vir ’n sent van
die geld gevra nie, ons nooit gevra om sy hotelrekening te betaal
nie. En het sy eie reiskostes betaal, heen-en-weer.” Wat het dit
gedoen? Julle geld. Ek wil seker maak ek spandeer dit opreg. So,
by die Oordeelstroon, wanneer ek voor julle en God staan, moet
ek daarvoor rekenskap gee, dat dit reg gedoen is. Ek neem dit
self, solank ek in staat is om te gaan, om die beste te doen wat ek
kan tot Sy heerlikheid.
32 Nou, ons kan nie al die gebedskaarte terselfdertyd na
boontoe bring nie, so ek sal hulle net ’n paar op ’n keer bring.

33 Wie het gebedskaart nommer een? Sal jy jou hand opsteek
as jy kan opstaan. Ver daaragter, dis ’n gekleurde dame. Kom
reg hierlangs, dame. Maak jou weg hierlangs en kom hier langs
die platvorm. Nou, wie het gebedskaart nommer twee? As jy kan
opstaan, steek jou hand op, gebedskaart nommer twee. ’n Blanke
vrou hier. Goed, dame, kom jy reguit op en volg hierdie gekleurde
dame hiernatoe, reg hier na bo. Nou bring hulle om aan daardie
kant, Doc, sodra hierdie opgevul word.

34 Gebedskaart, nommer drie, sal jy jou hand opsteek as jy kan.
Die heer reg daar oorkant, meneer. Nommer vier, sal jy jou hand
opsteek. Goed, dame, reg hier oorkant. Nommer vyf, sal jy jou
hand opsteek. Hierdie jong kêrel net hier. Tot dusver, is elkeen
van hulle vreemdelinge vir my. Nommer ses, sal jy jou hand
opsteek, nommer ses. Het ek nommer vyf geroep, nommer vyf?
En nommer ses, ook ’n vreemdeling vir my. Nommer sewe, sal
jy jou hand opsteek. Steek jou hand op, wat nommer sewe het.
Goed, ek dink ek ken daardie kêrel. Ek—ek dink ek ken hom.
Nommer agt, sal jy jou hand opsteek as jy kan. ’n Dame hier
oorkant. Goed, nommer nege. Goed, dame. Nommer tien. Goed,
nommer tien, die dame.

35 Daar is iewers ’n fout. Watter nommer is hierdie man hier?
Sal iemand kyk, sommige van julle begeleiers kom hier en kyk.
[Iemand sê: “Hy is vier-en-tagtig.”—Red.] Vier-en-tagtig. Dis
nommer tien wat ek pas geroep het, dankie, nommer tien. Maar
ons sal in elk geval by jou uitkom. Dis in die haak. Kyk, ek weet
nou wat jou nommer is. Dis vier-en-tagtig, was dit nie, jy sê
vier-en-tagtig of so-iets? Goed, wag jy net daar. Glo jy net. Ek
sê vir jou, as jy nie die kaart gebruik nie, gebedskaart, kyk jy
hierdie kant toe en glo God, en kyk of God nie vir jou gebed sal
beantwoord nie. Goed.

36 Nommer, was dit tien? Elf. Goed, twaalf. Nou, as jy nie
kan nie opstaan nie, dan…Nommer twaalf. Dertien, nommer
dertien, ver agter. Veertien, nommer veertien, reg daaragter.
Nommer vyftien.

37 Hulle is oral uitgegee. Die seunswat hulle uitgee, sê net: “Wie
wil ’n gebedskaart hê, steek jou hand op.” Hulle vat hulle en
meng hulle deurmekaar, niemand weet wie kry wat nie. En hulle
gee hulle net so uit.

38 Nommer veertien. Nommer vyftien, wie het gebedskaart
vyftien, nommer vyftien? Nommer sestien, ver daaragter.
Nommer sewentien. Nou, as nommer sestien in die gebou is,
of in die paadjie staan, baan net vir jou ’n weg rondom.
Nommer…ek is jammer, ek het nooit jou hand gesien nie, suster,
daarop. Jy is sestien? Goed…[Die suster sê: “Sewentien.”—Red.]
Sewentien. Agttien, negentien, nommer negentien. Twintig,
nommer twintig, die man hier oorkant. Goed. Goed.

39 Nou glo ek hulle kom reguit in die paadjie nou hier, so ons…
[Iemand sê: “Dis genoeg.”—Red.] Ekskuus? [“Dis genoeg.”] Dis
genoeg vir nou. Goed.Wel, kyk hierdie kant toe en glo. Goed.

Laat ons sien, as die pianis, saggies en rustig, Glo Net, net
baie saggies.
40 Die meeste van die mense in die paadjie hier, is vreemdelinge
vir my. Ek ken julle nie. Nou daar is sommige hier wat steeds
gebedskaarte het, sommigewatmiskien nie gebedskaarte het nie.
Miskien kan onsmeer in die gebedslyn roep binne ’n paarminute,
sodra ons die paadjie uitgesorteer het.
41 Ek glo dat die meneer hier, Doc, het van die agterkant
ingekom, hy was geroep, sestien of sewe-…sestien. Goed, kom
reg daarlangs en kry jou posisie, meneer.
42 Nou, as jy nie geroep is nie, het dit nie een ding daarmee te
doen nie, sien, kyk net en glo.
43 [Iemand sê: “Kort nog vir vyftien.”—Red.] Nommer vyftien
word vermis. Dalk kan die persoon nie opstaan nie. As jy nie kan
opstaan nie…Iemand kyk op die ander persoon se gebedskaart,
miskien is hy doof en kan nie hoor nie. As hulle hier is, vyftien,
jy is welkom om jou plek in die lyn in te neem. As hulle uitgestap
het en oor ’n paar minute terug sal wees, sit hulle in die lyn net
soos hulle nommer geroep word.
44 Wanneer ons langs die lyn afgaan, sal onsmeer inroep, indien
die Heilige Gees nie blyk die gebou te salf, die mense, sodat hulle
genees kan word nie.
45 Nou, nou is ’n kritieke oomblik, nou is die tyd waar ek óf die
Waarheid vertel het óf ’n leuen vertel het. Nou is die tyd waar
Jesus Christus bewys om uit die dood uit op te gestaan het, óf Hy
het nie uit die dood opgestaan nie. Nou is die tyd dat Hy dieselfde
is gister, vandag en vir altyd, óf Hy is nie dieselfde gister, vandag
en vir altyd nie. Nou moet Hy bewys om die Geneesheer te wees,
óf Hy is nie die Geneesheer nie. En as enigiemand my plek wil
inneem, om vir die siekes te bid, is jy welkom om te kom en my
plek in te neem.
46 Hoeveel hier in die gebedslyn hier, soos julle nou hier kyk uit
die gebedslyn, ken my nie, en jy weet ek ken jou nie of weet niks
van jou af nie, steek op jou hand.
47 Buite in die gehoor, wat weet ek weet niks van jou af nie,
steek jou hand op (tog is jy siek) daar in die gehoor. Sien,
daar is dit.
48 Nou, wat sal God doen? Daar is die Skrif, die Gees van God
is hier, nou sal dit werk? As ek myself kan oorgee aan die Heilige
Gees, sal dit werk. En dit sal nie vir my werk, tensy jy jouself
oorgee aan die Heilige Gees nie: “Want vanweë hulle ongeloof
kon Jesus nie baie kragtige dade in Sy Eie land doen nie.”

49 Glo julle nou met julle hele hart, wees waarlik so eerbiedig
as wat julle kan. Staan rustig, hou dop. As die Heilige Gees iets
doen, juig dan, glo dan.
50 En nou, Here, alles wat ons het, alles wat ons is…Hulle
het stilgestaan tot hulle bene krampe kry, hulle het stilgesit tot
hulle amper wil flou word. Nou, Here, laat dit bekend wees dat U
God is. En ek het hierdie gehoor saamgeroep, volgens U opdrag.
En ek staan hier, nie om gesien te word, of om te probeer om
groot te speel, of iets anders te doen nie, maar dit is omdat dit ’n
kommissie is, aan my opgedra deur ’n Engel, en deur U Woord
bevestig. Laat dit vanaand bekend wees dat U Jesus Christus
is, die Seun van God, wat uit die dood opgewek is; en U lewe
in U Kerk, in U mense, om dieselfde bediening uit te voer en
uit te dra, wat U gehad het, toe U hier in die liggaam van vlees
was. Skenk dit, Here. En ons sal U loof, in die Naam van Jesus
Christus. Amen.
51 Nouwaar is Billy Paul, is hy hier in die gebou?Het hy vertrek?
Of, iemand moet hiernatoe kom en hierdie gebedskaarte kom
haal, sien. Kom, Broe…?…Die vrou het die gebedskaart in
haar hand. Jy gee dit net vir hom, sien.

Wees nou baie eerbiedig.
52 Nou hierdie dame hier is, sover ekweet, ’n totale vreemdeling
vir my. En hier is ’n volmaakte uitsetting van die Skrif, twee
mense en twee verskillende nasionaliteite.
53 Jesus kom eenkeer by ’n put, in Johannes 4, en ontmoet
’n vrou van Samaria. En Hy het ’n tydjie met haar gepraat,
totdat Hy uitgevind het wat haar probleem was. En Hy het
haar probleem vir haar vertel. En toe Hy dit gedoen het, het
sy erken dat dit die Messias was. Hoeveel weet dit? [Gemeente
sê: “Amen.”—Red.] Onthou hulle gesprek? Hy het gesê: “Vrou,
bring vir My water om te drink.” Wat het Hy gedoen? Haar gees
gekontak.
54 En sy het gesê: “Die put is diep, en U het niks om mee op te
trek nie. Dit is nie gebruiklik vir U, ’n Jood, om ’n Samaritaan
so-iets te vra nie.”
55 Hy het gesê: “Maar as jy geweet het met Wie jy praat, sou jy
My gevra het vir water.”
56 En so het die gesprek verloop totdat Hy uitgevind het wat
haar probleem was. Hoeveel weet wat haar probleem was? Sy
het in egbreuk gelewe. Toe sê Hy: “Gaan kry jou man en kom
hiernatoe.”

Sy het gesê: “Ek het nie ’n man nie.”
57 Het gesê: “Dis reg. Jy het vyf gehad en die een met wie jy nou
saamwoon, is nie jou man nie.”
58 Luister nou wat sy gesê het. Sy het gesê: “Meneer, ek sien dat
U ’n Profeet is. Ons weet wanneer dieMessias kom, sal Hy vir ons

hierdie dinge vertel. Die Messias, die teken van die Messias, Hy
sal dit doen wanneer Hy kom; want Hy was die God-Profeet, die
Profeet, vanwieMoses gepraat het.” Het gesê: “OnsweetMessias
sal dit doen wanneer Hy kom, maarWie is U?”

Hy het gesê: “Ek is Hy wat met jou praat.”
59 En sy het in die stad ingehardloop en diemanne vertel: “Kom,
sien ’n Man Wat vir my die dinge vertel het wat ek gedoen het. Is
dit nie die Messias nie?”
60 En hier staan ’n Etiópiese vrou teenoor ’n Anglo-Saksiese
man, wat die eerste keer in die lewe ontmoet; wat ons noem ’n
gekleurde vrou, wit man. Toe daardie vraag daar geopper is, voor
Jesus, oor segregasie, het Hy hulle baie vinnig laat weet, daar is
geen verskil met die kleur van mense nie. Ons almal kom van een
boom af, Adam en Eva. Presies. Die lande waarin ons woon, dit
verander ons kleur; het niks daarmee te doen nie. God het vir
alle wesens gesterwe: die wit man, die swart man, die geel man,
die bruin man, die rooi man, en almal. Hulle is almal skepsels
van God.
61 Maar die dame staan hier vir iets. Miskien is sy ’n gelowige,
miskien is sy nie. Miskien is sy ’n sondaar. Symag ’n heilige wees.
Sy mag siek wees, dalk is sy nie. Sy kan behoefte hê; finansiële
probleme. Sy mag vir iemand anders staan. Ek weet nie. Ek
het haar nog nooit gesien nie, en ek het net so min enige idee
waarvoor sy hier is, as enigiets. En die dame weet dit. Is dit reg,
dame? [Die suster sê: “Ja, meneer.”—Red.] As dit reg is, steek jou
hand op, sodat die mense kan sien. Steek net jou hand op, sodat
die mense…Steek net jou hand op. Dit is ons eerste ontmoeting.
Nou as die Here Jesus sal…
62 As sy siek is, kan ek haar nie genees nie, nie meer as wat
ek jou gesond kon maak nie. Maar as—as Jesus hier is, kon Hy
haar nie genees nie, want Hy het dit alreeds gedoen toe Hy op
Gólgota gesterf het. Maar Hy kan iets doen om te bewys dat Hy
steeds dieselfde Jesus is, en as sy dit sal glo, sal sy gesond word.
En terselfdertyd wat sy genees word, word jy ook gesond, as jy
dit sal glo. Is dit reg? [Gemeente sê: “Dis reg.”—Red.] Nou, mag
die Here dit skenk. Ek wag vir die salwing van die Heilige Gees,
natuurlik.
63 En nou, in die Naam van Jesus Christus, neem ek elke gees
hierbinne ondermy beheer, vir die heerlikheid vanGod.
64 Nou, dame, ek wil net hê jy moet ’n oomblik na my kyk. Ek
wil hê jy moet met jou hele hart glo. En ek het net so min enige
idee waarvoor jy hier is, wie jy is, as enigiets. Maar God weet
alles van jou af. Maar as God vir my sal sê waarvoor jy hier is,
sal jy dan glo dat Jesus Christus, God se Seun, hier is om te doen
en op te tree soosHy gedoen het toeHy hier op aardewas?
65 Sal die gehoor glo, in eendragtigheid? [Gemeente sê:
“Amen.”—Red.]

66 Nou hier is ons, die toneel is opgestel. Ons het albei ons
hande op, ons is vreemdelinge vir mekaar. Die Heilige Gees wat
die Bybel geskryf het, het gesê hierdie dinge sal in hierdie dag
gebeur, dat Jesus uit die dood uit opgestaan het en hierdie dinge
sou aangaan, Sy bediening sal aangaan, en in hierdie laaste dag
sal dit net presies wees soos Hy belowe het dit sou wees. Nou,
is dit reg?
67 Die dame, en sy is senuweeagtig, natuurlik. Sy vryf haar
hande omdat sy vreemd voel op hierdie tydstip. Nie omdat sy by
my staan nie; ek’s haar broer, sal haar nie so laat voel nie. Maar sy
is—sy is bewus dat iets aangaan. En jy sien daardie foto daar met
die Lig bo-oor dit, suster? Dis wat jou so laat voel. Dis daardie
Engel van die Here, Dis nou reg bokant jou. En jy is hier dat
ek vir jou kan bid, [Die suster sê: “Ja.”—Red.] vir ’n rugprobleem
waaraan jy ly. [“Dis reg.”] Dis reg. Steek jou hand op.
68 Glo julle nou? [Gemeente sê: “Amen.”—Red.] Sien, maak die
geheime van die hart bekend. Net soos Hy gesê het: “Jy het
vyf mans.”
69 Julle sê nou, die nuwelinge, julle kan dalk sê: “Broer
Branham het dit geraai.”
70 Kom ons kyk of Dit geraai het. Ek glo Dit het gesê jy het
rugprobleme. Was dit reg? [Die suster sê: “Ja.”—Red.] Dit was die
waarheid? [“Ja, meneer!”] En jy, jy het ook ’n operasie gehad,
en jy het pas van die hospitaal af gekom. En dat jy kan weet
dat ek God se dienskneg is, jou man sit daaragter. [“Ja, meneer,
dis reg.”] En hy het ook probleme. As ek jou kan vertel wat
die probleem met jou man is, sal jy glo? [“Ja, meneer.”] Hy het
probleme met sy sy en met sy rug. Is dit reg? Steek jou hand op.
Ek sal jou iets anders vertel. Ek sien ’n jong man, jou seun sit
ook daaragter. [“Dis reg.”] Reg. En jou seun het ’n soort van die
spel. [“Ja, meneer.”] Dis reg. [“Ja, dit is reg. Dankie, Jesus.”] Mev.
Stovall is jou naam. Dis jou naam, Mev. Stovall. [“Ja.”] Gaan
huistoe, Jesus Christus het jou gebede beantwoord! Jy kan kry
waarvoor jy gevra het, in Jesus’ Naam.
71 Nou glo net! Almal julle mense wat gekleurde mense is, glo
met jou hele hart, nou. Besef julle dat Jesus Christus, God se
Seun, uit die dood uit opgestaan het? Dis Sy Gees wat jou so
laat voel.
72 Nou hier is ’n wit vrou. Ek ken haar nie, het geen idee wie sy
is, wat sy is, of—of waarvoor jy hier is nie. As dit reg is, steek jou
hand op. Nou glo jy? As God sal toelaat, haar hart kan openbaar,
net soos Hy gedoen het met die vrou by die put, soos Hy met die
gekleurde vrou gedoen het, hoeveel van julle witmense sal glo as
Hy dit gedoen het? Hier, ek en hierdie vrou, albei met ons hande
in die lug, dit is ons eerste ontmoeting.
73 Ek sê een ding, die dame is nie van hierrond nie. Jy’t uit
die ooste gekom, weswaarts gekom toe jy hiernatoe gekom het.

Dis reg. Jy kom van Ohio, en die stad is Dayton. Dis reg. En
waarvoor jy hier is, is omdat jy swakheid het. En jy het ’n
senuweetoestand, want jy kan nie slaap nie. Jy neem een of ander
medisyne daarvoor. Hulle noem jou “Dixie,” dis reg, Mason.
Dis reg. Gaan terug, jy gaan nou slaap, van vanaand af. Jesus
Christusmaak jou gesond. Gaan in dieNaam van dieHere.
74 As jy kan glo! Nou, julle daarbuite in die gehoor, terwyl die
salwing van die Heilige Gees hier is, glo julle, julle sonder die
gebedskaarte.
75 Wat van die ou man wat ’n ruk gelede hier gestaan het,
wat, nie kon…kon nie in die lyn kom nie, hy het die verkeerde
nommer gehad, waar is hy? Jy, staan op jou voete. Glo jy Jesus
Christus is die Seun van God? Glo jy ek is Sy profeet? [Die broer
sê: “Ja, meneer.”—Red.] Goed. Jy het problememet jou longe. Dis
reg. Dit het jou nou verlaat, gaan huistoe en wees gesond! Jesus
het vir jou ’n goeie long gemaak, sien.

Hê geloof en glo. God is God.
76 Aangename kennis, meneer? Glo jy die Here Jesus Christus?
[Die broer sê: “Amen.”—Red.]
77 Nou, daar het eenkeer ’n man na Jesus toe gekom, en hy het
gegaan en is gered, en het gegaan en vir nog ’n vriend vertel,
en hom gebring. En hierdie vriend…Vir hom gesê hy was ’n
gelowige. En hy was verstom om dit te hoor, en hy het gesê:
“Wanneer het U my ooit geken?”
78 Hy het gesê: “Voordat Filippus jou geroep het, toe jy onder
die boomwas, het Ek jou gesien.” Dit was dertig myl om die berg.
Te voet, dit het hom ’n dag geneem om na die gebedslyn terug te
keer, en toe hy in die gebedslyn gekom het.
79 Glo jy dat Jesus my kan vertel wat jou probleem is? Sou jy
dit met jou hele hart glo? Sal die gehoor glo met hulle hele hart?
[Gemeente sê: “Amen.”—Red.] Dis nie vir homself wat hy hier is
nie. Dis vir iemand anders; en dis ’n vrou, en sy is oorskadu met
die dood, dis jou suster. [“Ja, dit is reg.”] Dis nie presies jou…
Dis jou halfsuster. [“Dis reg.”] En sy is nie hier nie. Sy is in ’n
hospitaal in Tennessee. So is jy ook van daar. [“Dis reg.”] En
jy’s…Die vrou het ’n operasie gehad, maar dit het niks gehelp
nie. En jy staan in haar plek. God skenk jou versoek. Gaan, en
mag God daardie vrou genees en haar gesond maak, op die basis
van die geloof van hierdie man.
80 Here God, ons veroordeel daardie duiwel wat die lewe van
daardie vrou wil neem. Enmag hierdie persoon, wat ’n familielid
is van hom, leef, want hy het gekom en in haar plek gestaan.
Jesus, U het op Gólgota gestaan in ons plek, en U het ons genees.
En ons glo U. Mag dit so wees. Amen.

Gaan, glo nou, broer. Moet jou oor niks kwel nie.

81 Aangename kennis? Ons is vreemdelinge vir mekaar. Dit is
ons eerste ontmoeting. (Nou, wees net so eerbiedig, en luister
aandagtig en bid.) As ons nie mekaar ken nie, en ons is
vreemdelinge vir mekaar, miskien die eerste keer dat ons ooit
ontmoet het. [Die suster sê: “Ja.”—Red.] Is dit reg? As dit die
eerste keer is dat ons ooit ontmoet het, steek jou hand op. As
God aan my sal openbaar wat jou probleem is, sal jy dan glo
dat ek Sy dienskneg is? [“Ja, ek glo jy is. Jy is ’n dienskneg
van Christus.”] Ek sal jou nou vertel. Ons het nog nooit tevore
ontmoet het, maar jy is ’n Kentuckiër. Dis reg. Jy kom uit ’n plek
met die naam Somerset, Kentucky. [“Ja.”] Dis presies reg. Ek is
van Burkesville, Kentucky. En jy ly aan ’n probleem wat in die—
diemaag ingewande is, die laer deel. [“Ja!”] Dis gewasse. Dis reg.
Goed, Jewel [“O!”], jy kan terugkeer, God skenk jou genesing vir
jou. [“O!”]
82 Glo jy in die Seun van God, die herrese Jesus? [Die suster, pas
genees van gewasse, skree weer: “O!”—Red.] As jy kan ontvang!
Dalk wonder julle waarom die dame verheug is. Jy sou ook,
[“O!”] as jy in ’n sterwende toestandwas. [“Prys SyNaam!”]
83 Ek ken jou nie. Maar ek is nie…As ek my nie misreken nie,
dink ek jy’s vanoggend gedoop, want ek sien jy het iets goeds
gedoen. Maar, om jou te ken, ek ken jou nie. Jy het net in die poel
ingestap en dit was om gedoop te word. Maar glo jy Jesus kan
aan my jou probleme openbaar? Glo die gehoor dit met julle hele
hart? Ek sien ’n vrou verskyn tussen my en jou. Jy staan hier vir
’n vrou, en die vrou is baie ouer as jy. Wel, dis jou ma. Sy is nie
hier nie. Sy is van Georgia. En sy is baie senuweeagtig. Wat dit
is, is die verandering van die lewe, menopouse. En jy staan vir
jou ma. Dit is waar. Wel, sy gaan daaroor kom, en gesond word.
Gaan jy, en glo nou, dit sal alles verby wees. Sê vir haar om goeie
moed te hê.
84 God seën jou, jongman. Hê geloof. Glo met jou hele hart. As
jy kan glo! Bid.
85 Ek veronderstel dat ek en jy vreemdelinge is. God ken jou en
Hy ken my. Maar sou God jou probleem aan my kon openbaar?
Indien Hy dit wel doen, sal jy Hom glo?
86 Hoeveel mense hierbinne sal glo, en sê: “God, ek sal glo as U
daardieman sal vertel”? [Gemeente sê: “Ja. Amen.”—Red.]
87 Net ’n oomblik. Die dame wat reg agter hierdie meisies sit,
wat na my kyk, sy ly aan spatare. En sy sit daar, aan die bid
vir iemand anders. En haar gees het die Hoëpriester aangeraak,
en sy is in kontak met God. Jy bid vir ’n vriend van jou, wat
geestelike probleme het. En hulle bly in ’n—’n stad, ’n klein
stadjie, dis Corydon, Indiana. Dis reg. As jy sal glo, kan jy kry
wat jy gevra het. Amen.
88 Jy het ’n hartaanval gehad; naby aan die einde van die pad.
Laat my een van jou probleme vertel, egter, sigarette rook. Wag

’n bietjie, daardie gees het daar gespring. Hy wil nie dit doen nie.
Dis wat jou probleme veroorsaak. Hier, dis hierdie jong man wat
hier reg oorkant sit, hy wil ook ontslae raak van sigarette. As hy
sal glo met sy hele hart, sal die sigaret-gewoonte weggaan. As jy
dit kan glo! Glo jy dit? As jy dit glo en daarop reageer, kan jy jou
verlossing kry; so kan jy ook. Jy is nie van hier nie. Jy is ook nie
van hier nie. Jy kan teruggaan Owensboro toe, bring lof aan die
Here. Hê geloof in God.
89 Ek ken jou, maar ek weet nie wat verkeerd is met jou nie. As
dieHere aanmy sal openbaarwat jou probleem is, sal jyHomglo?
Dan sal jou maagprobleem gesond word. Goed. Gaan huistoe en
juig, glo met jou hele hart.
90 Ek glo nie ek ken jou nie. Is ons vreemdelinge vir mekaar?
[Die suster sê: “Ja.”—Red.] Glo jy? Dit wat ek—ek jou vertel,
die waarheid, sal jy weet of dit die waarheid is of nie. [“Ja.”]
Goed, jou hartprobleem sal jou verlaat. [“Dis dit. Dankie.”] Gaan
huistoe en word gesond.
91 Ek ken jou nie. [Die suster sê: “Nee.”—Red.] Maar God ken
jou. Glo jy, as ek jou sou vertel wat jou probleemwas, en waar dit
was, jy gesond sou word? In jou rug. Gaan nou huistoe, dit gaan
jou verlaat en jy gaan gesond word.
92 Dink jy God kan daardie gewas genees en dit gesond maak,
sonder ’n operasie? Jy doen? Steek jou hande op as jy dit
glo. Gaan huistoe en ontvang dit, in die Naam van die Here
Jesus. Glo.
93 Vreemd, toe ek dit gesê het, het jy dieselfde ding gehad.
[Die suster sê: “Ja, ek het.”—Red.] Gewas. Jy het ’n snaakse
gevoel gekry toe ek dit gesê het, want beide geeste het gespring,
terselfdertyd. Gaan, Jesus Christus sal jou gesondmaak.Glo.
94 Jy is ’n jong man, om artritis te hê, maar glo jy Jesus sal jou
gesondmaak?As jy ditwel glo, loop hier uit, glo, enwees genees.
95 Hoeveel glo met julle hele hart? [Gemeente sê:
“Amen.”—Red.]
96 Wat as ek vir jou nie ’n woord sê nie, maar jou sê dat God
jou genees het toe jy daar om die draai gekom het en jy daardie
snaakse gevoel gekry het, sal jy my glo? Gaan huistoe, jy is
gesond. Jesus Christus maak jou gesond.
97 Jy is ’n jong vrouwat aan senuweeagtigheid ly. Glo jy datGod
daardie senuweeagtigheid sal genees en dit van jou af wegneem?
Jy het al probeer om ’n plek te kry om mee te begin. Dit is dit net
hier. Gaan nou, juig, wees gelukkig. Dit is verby, vir jou. Glo met
jou hele hart.
98 Jy het ’n senuweetoestand wat ’n maagprobleem veroorsaak
het. [Die broer sê: “Dis reg.”—Red.] Jy was genees toe jy
daaragter opgestaan het, meneer. Dis die rede waarom ek vir jou
gewag het omdeur te kom.Gaan, eet joumaaltyd,wees gesond.

99 ’n Vroueprobleem, senuweeagtig, ontsteld. Dis reg. Dit gaan
jou nou verlaat. Gaan huistoe en word gesond, in die Naam van
die Here Jesus. Hê net geloof.
100 Jy het ’n vroulike ongesteldheid, dis reg, veroorsaak ’n
dreinering. Dis ’n verstopte eierstok. Glo, Jesus Christus sal jou
gesondmaak. Gaan huistoe, en glomet jou hele hart.
101 Nou, jy het ’n ernstige toestand, dis in jou hart, verstopping.
Glo jy dat Jesus Christus jou gesond maak? [Die suster sê:
“Ja.”—Red.] As jy dit glo, gaan in die Naam van die Here, en word
gesond. Hê geloof in God.
102 Goed, broer, glo jy dat Jesus Christus jou ook gesond maak?
Loop net in die ry af, loof die Here.
103 Hoeveel is daarbuite nou, wat in die Here Jesus glo?
[Gemeente sê: “Amen.”—Red.] Hy ken elke…
104 Mev. Nash, ek ken jou, maar ek kan nie verhelp dat daardie
Lig oor jou hang nie. Ek ken jou, maar jy bid vir iemand anders.
Dis ’n kleintjie, klein kindjie, bly nie hier nie. Hulle bly onder in
Tennessee. Jy bid ook vir jou doktervriend wat ’n hartprobleem
het. [Die suster sê: “O God!”—Red.] En sy vrou het net so pas
’n ligte beroerte gehad. [“O God!”] Dis reg. Glo, en jy kan
gesond word.
105 ’n Klein dametjie sit op die punt van die stoel daar, met haar
vinger oor haar mond, wat dink jy, jongdame? Jy het ’n senuwee-
ineenstorting gehad. Jy is bang dat jy nog een sal kry. Dis reg.
As dit reg is, steek jou hand op, soos jy jou trane uit jou oë vee.
Moenie vrees nie, en jy sal dit nie kry nie.
106 Die dame wat daar langs jou sit, jy het asma, brongiale
probleem. Hou op rook, en dit sal jou verlaat.
107 Hê geloof in God. Glo met jou hele hart. As jy kan glo, is alle
dinge moontlik!
108 Hier is ’n dame wat reg agter hierdie dame hier sit. Ek is
seker jy…Die dame, net ’n oomblik, haar naam is Mev. Evans.
Sy is van Kentucky, Louisville. Dis reg. Ek ken jou nie. Jy weet
dis waar. Jy het hartprobleme, het probleme met jou oor. Dis reg.
As dit reg is, steek jou hand op. Gaan terug na Louisville, Jesus
Christus maak jou gesond.
109 Ek daag jou geloof uit, in die Naam van Jesus Christus, om
dit te glo. Enigiemand hierbinne, glo met jou hele hart! Ver
agter daaragter, staan ver daaragter, glo jy. Jy hoef nie in enige
bepaalde plek te wees nie. Oor aan hierdie kant, glo! Hoeveel
daaragter het genesing nodig? Steek op julle hande en sê: “Ek
glo, Here.” Hê geloof!
110 Sit reg agter in hierdie rigting hier, sien ek ’nmanwat ernstig
bid. En die visioen staan daar. Hy’s ’n prediker. Hy staan by
’n preekstoel, en hy is aan die preek. Vir ’n toename, bid vir ’n
toename in sy bediening. Ek het hom nog nooit tevore in my lewe

gesien nie. Maar dis waarvoor jy bid, broer. Jy sal dit nou kry. Glo
in die Here Jesus!
111 Daar is ’n man wat daaragter hom sit, wat iets fout het met
sy arm, knoppe op sy arm. Hy’s ook…As jy dit sal glo, meneer,
kan jy jou genesing kry. Amen.
112 Net hier aan die einde van die ry hier, tweede een binne, ’n
dametjie met haar kop af, reg terug aan die agterkant, sit daar
in gebed, het galblaasprobleme. Dit so is, dame, steek jou hand
dadelik op. Jy was die een wat gebid het. Jy het jou genesing net
toe ontvang.
113 Wat daarvan, glo jy Jesus het uit die dood uit opgestaan?
[Gemeente sê: “Amen.”—Red.] Is Hy nou hier? [“Ja!”] Glo
julle Hom? [“Amen.”] Dan, as julle my glo, as ek julle die
Bybelwaarheid vertel het, en God het omgekom en bevestig dat
ek julle dieWaarheid vertel het, dit beteken dat, ongetwyfeld dat,
die Here Jesus hier is. Is dit reg? [“Amen.”]
114 Dan doen julle hierdie, doen dit, moenie twyfel nie, plaas jou
hande oor op iemand wat langs jou sit. Ek sal reg van hier af bid,
en die hele groep van julle sal net nou genees word, as julle dit
sal glo. Sal julle dit glo? Lê dan julle hande op mekaar. Almal
wat glo julle gaan nou genees word, sê: “Amen.” [Gemeente sê:
“Amen!”—Red.] Nou julle…Ek gaan hierdie gebed sê. Julle bid
dit, julle bid dit agter my aan.
115 O Here, [Gemeente sê: “O, Here,”—Red.] Skepper van
Hemel en aarde, [“Skepper van Hemel en aarde,”] Outeur
van ewige Lewe, [“Outeur van ewige Lewe,”] Gewer van elke
goeie gawe, [“Gewer van elke goeie gawe,”] ek het behoefte,
Here, [“ek het behoefte, Here,”] aan U Genesingskrag. [“aan U
Genesingskrag.”] En ek bid [“En ek bid”] dat U my geloof sal
gee [“dat U my geloof sal gee”] om dit te aanvaar. [“om dit te
aanvaar.”] Dis U belofte. [“Dis U belofte.”] Ek glo [“Ek glo”]
dat U dieselfde Jesus is [“dat U dieselfde Jesus is”] wat langs
die oewers van Galiléa geloop het, [“wat langs die oewers van
Galiléa geloop het,”] onder Pontius Pilatus gely het, [“onder
Pontius Pilatus gely het,”] gesterf het, [“gesterf het,”] opgestaan
het, [“opgestaan het,”] Opgevaar het, [“Opgevaar het,”] gawes
teruggegee het aan die mense, [“gawes teruggegee het aan die
mense,”] deur die Heilige Gees. [“deur die Heilige Gees.”] Ek glo
[“Ek glo”] die Heilige Gees is hier [“die Heilige Gees is hier”]
beoefen [“beoefen”] dieselfde werk [“dieselfde werk”] wat U
gedoen het [“wat U gedoen het”] toe U hier was. [“toe U hier
was.”] Ek omhels daardie belofte. [“Ek omhels daardie belofte.”]
Ek aanvaar my genesing. [“Ek aanvaar my genesing.”] Ek belowe
om vir U te lewe [“Ek belowe om vir U te lewe”] en U Gebod
te gehoorsaam, [“en U Gebod te gehoorsaam,”] in die Lig te
wandel. [“in die Lig te wandel.”] En nou glo ek, [“En nou glo
ek,”] omdat ek het hierdie belydenis gemaak het, [“omdat ek het

hierdie belydenis gemaak het,”] dat ek genees is [“dat ek genees
is”] deur U wonde. [“deur U wonde.”]
116 Sit baie stil. Dink net daaraan, dit is jou belydenis, God
kom nou reg in jou in. Asem in die Heilige Gees, deur geloof:
“Ek glo dat my toestand genees word. Ek glo dat al my siektes
weggeneem word.” Jy’s reg nou in die Teenwoordigheid van God.
Kan jy nie daardie Gees voel nie? Maak jou hart oop, jou—jou
geloof. Die Heilige Gees genees diemense reg op hierdie oomblik;
’n klein dogtertjie wat hier sit, nog een aan my regterkant. Die
hele platvorm blyk verlig te wees met die Krag van die herrese
Christus. Hy’s regoor die gehoor. Hy’s in die mense. Nou, dit was
julle gebed.
117 Nou gaan ek bid en vra dat die duiwel van twyfel jou verlaat.
118 O Here God, Skepper van Hemel en aarde, hoor my gebed,
Here; gou, terwyl die Heilige Gees hier is, voor die mense
vergaan.
119 Ek veroordeel die duiwel. Jesus Christus het die oorwinning
van jou weggeneem, Hy het dit op Gólgota verower; Hy het oor
die dood geseëvier, die duiwel, die hel, en die graf, en het weer
opgestaan op die derde dag, en leef tot in alle ewigheid. Kom hier
uit, Satan, jy is ’n verslane wese. Verlaat hierdie mense, en laat
hulle gesondword, in dieNaamvan dieHere Jesus Christus.
120 Almal wat julle genesing aanvaar, staan op julle voete op
hierdie oomblik. In die Naam van Jesus Christus, staan op!
Amen. Steek op julle hande na Hom, en loof Hom. Enigste mense
wat ek sienwat nie op is nie, is daardiemanwat hier in ’n rolstoel
sit, GaneHeelie. Ekweetwat sy geval is, hy is ’n polio geval.
121 Gelyk soos ’n rolstoel hieragter. Kom ons kyk. Daar is ’n
geval, ’n dame met een ledemaat. Is dit reg? Glo jy dat ek God
se profeet is? Ek is ’n vreemdeling vir jou. Ek kan jou nie gesond
maak nie. Maar glo jy God kan vir my vertel wat jou probleem
is? [Die suster sê: “Ja.”—Red.] As dit sou, sal dit jou help? Jy is ’n
diabeet. Dis waar. Nou glo dit, en gaan huistoe en word gesond,
in die rolstoel. Dit is al wat jy hoef te doen, is glo in die Here
Jesus Christus, en word gesond!
122 Steek op julle hande nou, en—en sê: “Dankie, Here, vir my
genesing. Dankie, Here, vir my genesing. Ek loof U, Here, vir
my genesing. God is goed! God is groot! God is kosbaar! God
is ’n werklikheid! God is hier! Die Heilige Gees is hier. Die Krag
van God is hier. En nou glo ek met alles wat in my is, dat Jesus
Christus, God se Seun, my gesondmaak. Amen.”
123 As daar enige hier is wat van sonde oortuig is, en weet
dat jou sondes nie onder die Bloed is nie, en reg nou in die
Teenwoordigheid van God, Wat jou gedagtes ken, en die Heilige
Gees wat dit vir my vertel, sal jy Hom wil aanneem as jou
persoonlike Saligmaker, wil onthou word in gebed? Steek jou
hand op, almal wat hierbinne is. God seën jou, en jou, en jou, en

jou, en jou. Dis reg. Daaragter, vir jou, en hier oorkant. Seker.
Daaragter, God seën jou, seun. God seën jou daar oorkant. En
God seën jou. Dis reg.
124 Sien, die Heilige Gees is nooit verkeerd nie, wanneer die
Heilige Gees praat. Ek was oorgehaal om die diens aan Broer
Neville te oorhandig, want die genesing is verby, maar Iets het
gesê: “Hulle het genesing van die siel nodig.” As jy Jesus as
jou persoonlike Saligmaker wil ontvang, buig jou hoof net ’n
oomblik. Laat ons bid.
125 Broer Neville, ek is so hees, doen jy hierdie gebed,
asseblief. Goed.
126 [Broer Neville bid: “Hemelse Vader, in die Naam van die Here
Jesus Christus, Wat so glorieryk hier onder ons gewandel het
vanaand. Soos diegene hier hulle hoofde buig, in geloof vanaand,
glo dat U in staat is om hulle te verlos, die siel sowel as die
liggaam. Red diegene nou wat glo in berouvolle geloof. Liewe
God, mag hierdie aand ’n ander aand vir hulle wees. Skenk hulle
nou die begeerte, O God. En skenk hulle nou, O Here Jesus,
daardie gesogte kennis van sondes vergewe. Red elkeen, O God,
wat hulle hoofde daar gebuig het, wat ’n belang in die gebed
gevra het. En mag hulle, van nou af aan, mag hulle in hulle harte
voorneem om te lewe vir HomWat vir hulle gesterf het. In Jesus’
Naam en om Jesus’ ontwil, bid ons. Amen, en amen. Prys die
Here!”—Red.] 

